
ლანჩხუთის მუნიციპალიტეტის საკრებულოს თავმჯდომარის, ნიგვზიანის 
ადმინისტრაციული ერთეულის მაჟორიტარი დეპუტატის ბესიკ ტაბიძის

ანგარიში 2018 წელს გაწეული მუშაობის შესახებ

     საქართველოს ორგანული კანონის „ადგილობრივი თვითმმართველობის კოდექსის“ 

88-ე მუხლის თანახმად წარმოგიდგენთ ანგარიშს 2018 წელს  ჩემს მიერ გაწეული 

მუშაობის შესახებ.

    2017 წლის ადგილობრივი თვითმმართველობის არჩევნებში, პარტიამ „ქართული 

ოცნება-დემოკრატიული საქართველო“ წარმადგინა ნიგვზიანის ადმინისტრაციული 

ერთეულში მაჟორიტარ კანდიდატად, რომელშიც დამაჯერებლად  გავიმარჯვე და გავხდი 

ლანჩხუთის მუნიციპალიტეტის საკრებულოს წევრი.

   უნდა ავღნიშნო, რომ ჩემი, როგორც საკრებულოს თავმჯდომარისა და ნიგვზიანის 

ადმინისტრაციული ერთეულის მაჟორიტარი დეპუტატის  მიზანს წარმოადგენს 

თითოეული მოქალაქის კეთილდღეობა, ღრმად მაქვს გააზრებული თუ რა მნიშვნელობა 

აქვს იყო ხალხის რჩეული ისეთი მაჩვენებლით, როგორიც არჩევნების შედეგებმა 

გამოამჟღავნა, ნიგვზიანის მოსახლეობის თითქმის აბსოლუტურმა უმრავლესობამ 

გამომიცხადა ნდობა და მე ვალდებული ვარ ვიყო თითოეული თქვენგანის ოჯახის წევრი, 

თქვენი გაჭირვებისა და ლხინის გამზიარებელი. 

    მოგახსენებთ, რომ ადგილობრივი თვითმმართველობის კოდექსით და  საკრებულოს 

რეგლამენტით განსაზღვრული მოთხოვნების შესაბამისად საანგარიშო პერიოდში ჩემს 

მიერ მოწვეული და ჩატარებული იქნა საკრებულოს 24  და ბიუროს 12 სხდომა. მე ასევე 

ვარ ფრაქცია „ქართული ოცნება-დემოკრატიული საქართველო“-ს წევრი, მონაწილეობა 

მივიღე ფრაქციის 9 სხდომაში, როგორც ლანჩხუთის მუნიციპალიტეტის გენდერული 

თანასწორობის საბჭოს წევრი აქტიურად ვარ ჩართული საბჭოს მუშაობაში.

   საანგარიშო პერიოდში აქტიურად ვმონაწილეობდი საკრებულოს მიერ 

კანონქვემდებარე სამართლებრივი აქტების მიღება-დამტკიცებაში. გამოვყოფ რამდენიმე 



მნიშვნელოვან აქტს. საანგარიშო პერიოდში განხილული და დამტკიცებული იქნა 

ლანჩხუთის მუნიციპალიტეტის 2019 წლის ბიუჯეტი, ლანჩხუთის მუნიციპალიტეტის 

2019 წლის სოციალური პროგრამები, მისი გაცემისა და მიღების  წესი, ლანჩხუთის 

მუნიციპალიტეტის 2019 წლის სოციალურ-კულტურული ღონისძიებები და მისი 

დაფინანსების მიზნით გამოყოფილი თანხის გაცემის წესი, ლანჩხუთის 

მუნიციპალიტეტის ტერიტორიაზე არსებული სახელმწიფო და ლანჩხუთის 

მუნიციპალიტეტის საკუთრებაში არსებული არასასოფლო-სამეურნეო დანიშნულების 

მიწის ნორმატიული ფასი, მოწონებული იქნა ლანჩხუთის მუნიციპალიტეტში სტიქიის 

პრევენციის მიზნით 2019 წელს განსახორციელებელი პროექტები,  ლანჩხუთის 

მუნიციპალიტეტში გადაუდებელი ამბულატორიული მომსახურებების მიწოდების 

მიზნით 2019 წელს განსახორციელებელი საჯარო შენობების 

მშენებლობა/რეაბილიტაციის პროექტები  და ა.შ. გარდა ზემოთ აღნიშნულისა 

განხორციელდა ლანჩხუთის მუნიციპალიტეტის 2019 წლის ბიუჯეტის სახალხო 

განხილვა, რომელშიც აქტიურად ვიყავი ჩართული.

  მოგახსენებთ, რომ   თქვენც გაქვთ საშუალება თანამედროვე ინოვაციური 

ელექტრონული მექანიზმებით ჩაერთოთ გადაწყვეტილების მიღების პროცესში. როგორც 

იცით, მიმდინარეობს საკრებულოს სხდომების პირდაპირ ტრანსლირება საკრებულოს 

ფეისბუქ გვერდზე. დაინტერესებულ პირებს შეუძლიათ სოციალური ქსელის 

საშუალებით (საკრებულოს ფეისბუქგვერდზე) თვალი ადევნონ სხდომების 

მიმდინარეობას, დაუსვან კითხვები საკრებულოს წევრებს, დააფიქსირონ თავიანთი აზრი 

განსახილველ საკითხებთან დაკავშირებით და ა.შ. 

  საკრებულოს, ბიუროსა და ფრაქციის სხდომებზე ჩემს მიერ დაყენებული იქნა 

პრობლემური საკითხები, როგორც მთლიანად ლანჩხუთის მუნიციპალიტეტში, ასევე 

ნიგვზიანის ადმინისტრაციულ ერთეულში. ესენია:

 სუფსისა და ხაჯალიის ბაღების აშენების საკითხი;

 სოფლების არჩეულისა და ნინოშვილის დამაკავშირებელი ცენტრალური გზის 

მოწესრიგების საკითხი;

 საკითხი ხაჯალიის ახალ სკოლაში არსებული ე.წ. „ნავესის“ შესახებ, რომელიც 

ავარიულ მდგომარეობაშია, შეიცავს საფრთხეს და აუცილებელია მისი დაშლა;

 ნიგვზიანის ადმინისტრაციული ერთეულის მოქალაქეებისთვის სახურავების 

შეძენის საკითხი;

 სასაფლაოსთან მისასვლელი გზების მოწესრიგების შესახებ;

 საკითხი საგზაო ნიშნების განთავსებასთან დაკავშირებით;



 გურიის სათადარიგო სტადიონის ინფრასტრუქტურის მოწესრიგებასთან 

დაკავშირებით;

 წმ.ნინოს ქუჩაზე ინფრასტრუქტურის მოწესრიგების საკითხი;

 ე.წ. ბესარაბიაში წყლის საკითხი  და ა.შ.

   როგორც საკრებულოს წევრს, შეხვედრები მქონდა ამომრჩევლებთან (მოქალაქეებთან), 

ასევე როგორც საკრებულოს თავმჯდომარემ დავნერგე მოქალაქეთა ყოველკვირეული 

მიღება. 2018 წელს 300-ზე მეტი მოქალაქე იმყოფებოდა მიღებაზე, მათ შორის იყო 

მოქალაქეები ნიგვზიანის ადმინისტრაციული ერთეულიდანაც. მოთხოვნები ძირითადად 

შეეხებოდა სოციალურ  დახმარებებს და ინფრასტრუქტურულ საკითხებს. არც ერთი მათი 

სატკივარი უყურადღებოდ არ დამიტოვებია. სოციალური მოთხოვნების დაკმაყოფილება 

შეძლებისდაგვარად მოხდა მუნიციპალიტეტის სოციალური პროგრამების ფარგლებში.  

ნიგვზიანის ადმინისტრაციული ერთეულიდან

 მედიკამენტების შეძენაზე დახმარების პროგრამით ისარგებლა - 40-მა 

ბენეფიციარმა;

 სამკურნალო და საოპერაციო ხარჯებით დახმარების პროგრამით - 29-მ;

 სარეზერვო ფონდიდან დახმარება გაეწია - 10 ბენეფიციარს.   

  აქვე მოკლედ მოგახსენებთ იმ პროექტების შესახებ, რომელიც 2018 წელს განხორციელდა 

ნიგვზიანის ადმინისტრაციულ ერთეულში.

 რეაბილიტაცია ჩაუტარდა ეგნატე ნინოშვილის სახლ-მუზეუმთან მისასვლელ 

გზას;

 სტიქიით გამოწვეული ზარალის გამო სახლის სახურავით უზრუნველყოფილი 

იქნა 25 მოქალაქე, ხოლო 5 მოქალაქის სახლი გადაიხურა;

 შეკეთდა ხაჯალიაში თითიბაურის ხიდის სავალი ნაწილი, ხოლო თითიბაურის 

გზაზე მოეწყო მილხიდი;

 რკინიგზის გასწრივ განხორციელდა ხიდის აღდგენა. ხიდი აღდგა აგრეთვე 

ზემიკო ჯიჯიეშვილის წინ;

 ხაჯალიაში შამილ შაინიძეებთან მოეწყო ხიდი, ხოლო აკაკი თავდგირიძის 

ეზოსთან მილხიდი;

 არჩეულში ნუგზარ ტაბიძის და ჟუჟუნა ხოზრევანიძის ეზოსთან მოეწყო 

მილხიდი;

 წიაღობანში აღდგა სტიქიის შედეგად დაზიანებული გზა; 



 ზოია ტუღუშისა და გურამ აფხაზავას ეზოსთან მოეწყო გაბიონი.

 ნიგვზიანში, თემურ კახაძის ეზოსთან მოეწყო ნაპირსამაგრი;

 ყორე- ქვის გაბიონი მოეწყო ჩიქვეთის მიმავალ გზაზე;

 ჩანჩეთში, ივერი მოისწრაფიშვილის და გია ჭანტურიას ეზოებთან მოეწყო 

გაბიონი;

 ნაპირსამაგრი მოეწყო და დაზიანებული ხიდი აღდგა არჩეულში, ქეთინო 

აფხაზავას წინ, ხოლო მერაბ ტუღუშის და ცირა ჭანტურიშვილის ეზოებთან 

მოეწყო გაბიონი;

 ყორე- ქვის გაბიონი მოეწყო არჩეული ნინოშვილის დამაკავშირებელ გზაზე;

 ხაჯალიაში, გრიგოლ გორგაძის ეზოსთან განხორციელდა არხის გაწმენდა (300 მ) 

ნაწილობრივი გატანით;

 წიაღობანში მოეწყო რკ.ბეტონის არხი; ხოლო ჩიქვეთში რკ.ბეტონის გზა;

 სანდრო რუსიძის ეზოსთან შეკეთდა ხიდის სავალი ნაწილი;

 ხაჯალიაში, გოდერძი კვაჭაძის ეზოსთან აღდგა მილხიდი.

       მიმდინარე წელს სოფლის მხარდაჭერის პროგრამით განხორციელდება შემდეგი 

პროექტები:  მოეწყობა გარე განათება  არჩეული ნინოშვილის დამაკავშირებელ გზაზე, 

ხაჯალიაზე „წიაღობანი“-სა და „ჯიხანჯირი“-ს უბნებში, ნიგვზიანში „აფხაზავები“-სა და 

„ხეთი“-ს უბნებში. ასევე განხორციელდება ნიგვზიანში შინმოუსვლელთა მემორიალის 

შემოღობვა და არხის გაწმენდა შუქრი ვაშაკიძის კარ-მიდამოსთან, ხაჯალიაზე ე.წ. 

ბუკულოვების“ უბანში მოეწყობა  მცირე სპორტული სტადიონი.

    მოგეხსენებათ, მუნიციპალიტეტის და მათ შორის ნიგვზიანის ადმინისტრაციული 

ერთეულის მოქალაქეების მნიშვნელოვან პრობლემას წარმოადგენს აზიურ ფაროსანასთან 

ბრძოლა. აზიურმა ფაროსანამ მოსახლეობა მნიშვნელოვნად დააზარალა, ვინაიდან მათი 

ფინანსური შემოსავლის ძირითადი წყარო - თხილი და ციტრუსი გახლდათ. 

სერიოზულად შემცირდა სიმინდის მოსავალიც, რაც მოსახლეობის, ასევე შინაური 

ცხოველებისა და ფრინველების ძირითად საკვებს წარმოადგენდა.  წინა წელს ნიგვზიანის 

ადმინისტრაციულ ერთეულში რამდენიმე ეტაპად მიმდინარეობდა მავნებლების 

წინააღმდეგ შეწამვლითი სამუშაოები. ცივი შესხურებით დამუშავდა საყანე ფართობები, 

ხოლო თერმული ნისლით საკარმიდამო ნაკვეთები.  შეწამლულ ტერიტორიებზე 

საგრძნობლად შემცირდა მავნებლების რაოდენობა და ვფიქრობ, რომ ეს პროცესი კიდევ 

უფრო შედეგიანი იქნება, მომდევნო წლებში.     



   მე, როგორც საკრებულოს წევრი, სოფლის მაჟორიტარი დეპუტატი და თანამდებობის 

პირი, ყველა ღონეს ვიხმარ, ბიუროსა და თითოეული საკრებულოს წევრთან ერთად, 

მუნიციპალიტეტის მერთან, სხვა აღმასრულებელ ხელისუფლების წარმომადგენლებთან 

ურთიერთთანამშრომლობით, ერთობლივი ძალისხმევით ჩემი სადეპუტატო 

უფლებამოსილების  პერიოდში გადაწყდეს ყველა ის პრობლემა, რომელიც აწუხებს 

ნიგვზიანის ადმინისტრაციული ერთეულის და მთლიანად მუნიციპალიტეტის 

მოსახლეობას.

ბესიკ ტაბიძე

საკრებულოს თავმჯდომარე
ლანჩხუთის მუნიციპალიტეტის საკრებულო


